
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН ПАТШАЛӐХ 
ХАРПӐРЛӐХӖНЧЕ Е МУНИЦИПАЛИТЕТ ХАРПӐРЛӐХӖНЧЕ ШУТЛАНАКАН, ВАК ТАТА ВӐТАМ ПРЕДПРИНИМАТЕЛЬЛӖХ СУБЪЕКЧӖСЕМ ТАРА ИЛНӖ КУҪМАН ПУРЛӐХА УРӐХ ХАРПӐРЛӐХА ПАМАЛЛИ УЙРӐМЛӐХСЕМ ҪИНЧЕН" САККУННЕ 
УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ 
2023 ҫулхи утӑ уйӑхӗн 6-мӗшӗнче
йышӑннӑ

1 статья
Чӑваш Республикин "Чӑваш Республикин патшалӑх харпӑрлӑхӗнче 
е муниципалитет харпӑрлӑхӗнче шутланакан, вак тата вӑтам предпринимательлӗх субъекчӗсем тара илнӗ куҫман пурлӑха урӑх харпӑрлӑха памалли уйрӑмлӑхсем ҫинчен" 2008 ҫулхи авӑн уйӑхӗн 23-мӗшӗнчи 47 №-лӗ саккунне (Чӑваш Республикин Патшалӑх Канашӗн ведомоҫӗсем, 2008, 77 №; 2010, 87 №; Чӑваш Республикин Саккунӗсен пуххи, 2013, 10 №; 2015, 6 №; "Республика" хаҫат, 2018, юпа уйӑхӗн 31-мӗшӗ) ҫакӑн пек улшӑнусем кӗртес:
1) ятне "тара илнӗ" сӑмахсем хыҫҫӑн "куҫакан тата" сӑмахсем хушса хурас;
2) кӳртӗме "тара илнӗ" сӑмахсем хыҫҫӑн "куҫакан тата" сӑмахсем хушса хурас, "куҫман" сӑмах умӗн "куҫакан тата" сӑмахсем хушса хурас;
3) 2 статьяна "куҫман пурлӑх валли тата куҫакан пурлӑх валли 3 ҫула" сӑмахсем хушса хурас.

2 статья
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

